
আসসালামুয়ালাইকুম কেমন আছেন সবাই, আশা করি সবাই ভালো আছেন,  আজকে একটি বই নিয়ে আলোচনা করবো, বইটির নাম হচ্ছে, গবেষণায় হাতে খড়ি


গবেষণায় হাতে খড়ির কিছু অংশ

গবেষণা বা research, ছােট্ট একটি শব্দ। কিন্তু মানবসভ্যতার ইতিহাসে গবেষণার গুরুত্ব অপরিসীম। প্রাচীন কালের সেই গুহাবাসী মানুষ হতে আজকের এই একবিংশ শতকের প্রযুক্তিনির্ভর জগতে উত্তরণ ঘটানাে সম্ভব হয়েছে একটি কারণেই তা হলাে বহু মানুষের গবেষণা। 

আমাদের দৈনন্দিন জীবনে জেনে বা না জেনেই কিন্তু আমরা অনেকে গবেষণা করে চলেছি। হতে পারে গবেষণাটা যুগান্তকারী কিছু একটা নতুন জিনিস আবিষ্কারের অথবা হতে পারে আলু-পটোলের দামের সঙ্গে হজমি গােলার চাহিদা বাড়া-কমার সম্পর্ক বের করার । 

অজানাকে জানা, অচেনাকে চেনা— এটাই তাে গবেষণা। গবেষণা নিয়ে আলােচনার সতেই গবেষণা কাকে বলে, তা জেনে নেওয়া যাক। Organization for Economoic Co-operation and Development (OECD)-এর স্বীকৃত সংজ্ঞানুসারে গবেষণা বা রিসার্চ হলাে—

‘Creative work undertaken on a systematic basis in order to increase the stock of knowledge, including knowledge of man, culture and society, and the use of this stock of knowledge to devise new applications

ওপরের সংজ্ঞাটা খেয়াল করলেই গবেষণা কাকে বলে, তার মােদ্দা কথাটা বেরিয়ে আসবে। গবেষণা হলাে নতুন কিছু করা, যা আগে করা হয়নি বা করা হলেও ভালাে করে হয়নি।

সেটা করতে হবে সুনির্দিষ্ট কিছু নিয়ম মেনে এবং এ থেকে বেরিয়ে আসবে নতুন জ্ঞান, নতুন তথ্য । গবেষণা করতে গেলে কি বিজ্ঞানী হতে হবে? না, মােটেও না; বরং গবেষণার সুনির্দিষ্ট নিয়ম মেনে চললে আম-জনতার যে কেউই হতে পারেন গবেষক, করতে পারেন গবেষণা।

